
Templed Asesiad o’r Effaith ar Hawliau Plant (CRIA)

	Dyddiad:

Cwblhewch yr Asesiad o’r Effaith ar Hawliau Plant (CRIA) a'i gadw ar gyfer eich cofnodion ar iShare. Efallai y gofynnir i chi ddarparu'r ddogfen hon yn nes ymlaen i brofi eich bod wedi cydymffurfio â'r ddyletswydd i roi sylw dyladwy i hawliau plant, e.e. ceisiadau mynediad Rhyddid Gwybodaeth, dibenion monitro neu adrodd i Gynulliad Cenedlaethol Cymru.
Ar ôl ei gwblhau, dylech hefyd anfon copi o'r CRIA at y Tîm Gweithredu Mesurau at ddibenion monitro gan ddefnyddio'r blwch post penodol CRIA@wales.gsi.gov.uk 
Os nad yw swyddogion yn siŵr a ddylid cwblhau CRIA ai peidio, dylid cymryd gofal a gofyn am gyngor y Tîm Gweithredu Mesurau drwy anfon unrhyw gwestiynau at ein blwch post CRIA@wales.gsi.gov.uk 
Efallai yr hoffech groes-gyfeirio gydag asesiadau effaith eraill a gynhaliwyd.
Sylwer. Rhaid cyhoeddi pob CRIA a wneir ar ddeddfwriaeth ochr yn ochr â'r darn perthnasol o waith ar wefan Llywodraeth Cymru. Rhaid rhestru pob CRIA arall yng nghylchlythyr CRIA Llywodraeth Cymru a rhaid sicrhau ei fod ar gael os gofynnir amdano. Serch hynny, caiff Gweinidogion eu hannog i gyhoeddi'r holl CRIA sydd wedi'u cwblhau.
Chwe Cham: Sylw Dyledus

	Cam 1. Beth yw’r darn o waith a’i amcan(ion)?
1. Disgrifiad byr o’r darn o waith
Mae Fframwaith Gweithredu Addysg Heblaw yn yr Ysgol (EOTAS) yn cynnwys nifer o gynigion a gynlluniwyd i ddarparu gwell canlyniadau a safonau lles i blant a phobl ifanc sy'n cael mynediad i addysg heblaw yn yr ysgol (EOTAS).

 2. Beth yw’r amserlen ar gyfer ei weithredu? 
Bydd y cynigion a’r atebion ymarferol yn y Fframwaith Gweithredu yn cael eu cyflwyno’n raddol, gan ddechrau yn 2018.

3. Pwy sy’n debygol o elwa?
Yn y pen draw, bydd y fframwaith yn darparu gwell gwasanaethau i blant a phobl ifanc, ond bydd awdurdodau lleol hefyd yn elwa o gael fframwaith polisi cliriach i’w weithredu a dull mwy cyson o ddarparu gwasanaethau.

4. A yw’n debygol y bydd y darn o waith yn effeithio ar blant yn benodol?
Ydy. Y rheswm sylfaenol dros wneud y gwaith hwn yw sicrhau bod pob plentyn sy’n derbyn addysg heblaw yn yr ysgol yn cael addysg sy'n bodloni eu hanghenion ac yn gwella eu cyfleoedd mewn bywyd.  

5. A fydd y darn o waith yn cael effaith ar grŵp penodol o blant, ac os felly, disgrifiwch y grŵp fydd yn cael ei effeithio?
Er mai dim ond cyfran fach o ddysgwyr yng Nghymru sy'n ddysgwyr EOTAS (0.45%), nodir bod gan ryw 88% ryw fath o angen addysgol arbennig ac mae 33% ohonynt yn gymwys i gael prydau ysgol am ddim. Mae nifer o'r plant hyn naill ai wedi'u gwahardd o ysgolion prif ffrwd neu mewn perygl o gael eu gwahardd. Maent hefyd yn agored i allgáu cymdeithasol pellach, gan gynnwys dod yn NEET.
Darparwch ddolenni i unrhyw dystiolaeth, data neu ymchwil ategol sy’n cefnogi eich cynnig:
https://www.childcomwales.org.uk/wp-content/uploads/2016/04/Right_to_learn_eng-F.pdf
http://gov.wales/docs/caecd/research/130624-evaluation-education-provision-children-young-people-educated-outside-school-setting-en.pdf
https://www.estyn.gov.wales/thematic-reports/education-other-school
https://www.estyn.gov.wales/sites/default/files/documents/The_Annual_Report_of_Her_Majestys_Chief_Inspector_of_Education_and_Training_in_Wales_2013-2014.pdf


	
	

	


	Cam 2. Dadansoddi’r effaith 

	6. Pa effeithiau positif fydd y darn hwn o waith yn eu cael ar blant, pobl ifanc a’u teuluoedd?
Bydd rhoi cynigion y Fframwaith Gweithredu ar waith nid yn unig yn gwella ansawdd darpariaeth EOTAS, ond hefyd yn darparu dull mwy cyson o sut mae dysgwyr yn defnyddio'r ddarpariaeth honno. Bydd hyn yn sicrhau bod dysgwyr yn derbyn addysg sy'n briodol i'w hanghenion unigol a'u galluogi i wireddu eu potensial. Bydd hyn yn cael ei gyflawni drwy ganolbwyntio ar bedwar maes allweddol yn ystod y cam cyntaf:
· Paneli EOTAS i sicrhau bod yr asiantaethau perthnasol yn rhoi ystyriaeth briodol i atgyfeirio plant i mewn i EOTAS a bod cynnydd y plentyn yn cael ei fonitro gyda'r bwriad o'u hail-integreiddio nôl i'r ysgol brif ffrwd neu sicrhau cefnogaeth ychwanegol lle bo'n briodol.
· Fframweithiau comisiynu EOTAS i sicrhau bod ansawdd yr holl ddarparwyr EOTAS yn bodloni'r gofynion angenrheidiol a bod y bobl ifanc sy'n cael mynediad iddynt yn sicr o gael addysg o ansawdd uchel.
· Systemau cofnodi ac adrodd safonol i helpu i sicrhau proses casglu data cadarn a chryfhau atebolrwydd ar gyfer sectorau ysgol prif ffrwd ac EOTAS.
· Cryfhau'r systemau cefnogi ar gyfer pwyllgorau rheoli Unedau Cyfeirio Disgyblion gyda'r bwriad o wella dulliau llywodraethu Unedau Cyfeirio Disgyblion. Mae sawl adroddiad Estyn wedi dangos nad yw Unedau Cyfeirio Disgyblion yn gweithredu ar y lefel ddisgwyliedig. Bydd y gwaith hwn yn sicrhau bod pwyllgorau rheoli yn gweithredu yn unol â disgwyliadau Llywodraeth Cymru a'r gyfraith, gan ddarparu lefel briodol o herio a llywodraethu sy’n hanfodol i sicrhau canlyniadau gwell i blant a phobl ifanc mewn Unedau Cyfeirio Disgyblion.
7. Sut byddwch chi’n gwybod os yw eich darn o waith yn llwyddiant? 
Mae Llywodraeth Cymru wedi ymrwymo i gyhoeddi data cyrhaeddiad CA4 ar lefel Awdurdod Lleol ar gyfer holl ddysgwyr EOTAS. Fel rhan o'r ymrwymiad hwn, mae Llywodraeth Cymru yn bwriadu ehangu Setiau Data Craidd Cymru Gyfan i gynnwys pecyn EOTAS newydd. Bwriad y pecyn newydd yw galluogi Awdurdodau Lleol a'r sector i gymharu perfformiad grwpiau o ddysgwyr o fewn eu meysydd eu hunain ar gyfer dangosyddion CA4 a'u hystyried ochr yn ochr â chyfartaledd Cymru gyfan.
Serch hynny, mae agweddau eraill o’r rhaglen a allai fod yn anoddach i’w mesur, ond y gellir eu hystyried yr un mor bwysig, fel agweddau at ddysgu, lles y plentyn a’r teimlad bod rhywun wedi 'gwrando'. Byddem yn disgwyl i astudiaethau gwerthuso gan Estyn, er enghraifft, ddangos y rhain a mesurau eraill o lwyddiant dros y tymor canolig i’r hir-dymor.
8. Ydych chi wedi ystyried y canlyniadau byr-dymor, tymor canolig a’r hir-dymor?
Ydw. Bydd y rhaglen waith yn cael ei chynnal yn raddol i ganiatáu asesiad priodol o'i addasrwydd ac unrhyw ganlyniadau anfwriadol. Bydd nifer o'r cynigion hir-dymor a'r canlyniadau a briodolir iddynt, yn cael eu llywio gan ganlyniadau'r gwaith a wneir yn y byr-dymor a’r tymor canolig.

9. Ydych chi wedi datblygu fframwaith canlyniadau i fesur effaith? 
Y prif ffordd o fesur effaith fydd drwy Setiau Data Craidd Cymru Gyfan. Caiff hyn a dangosyddion eraill eu disgrifio’n fanylach yn yr ateb i gwestiwn 7 uchod.
10. A oes angen i chi ymgysylltu â phlant a phobl ifanc a/neu randdeiliaid i ofyn am eu barn drwy ddefnyddio dulliau ymgynghori neu gyfranogol? Os oes angen hynny, sut mae eu barn wedi dylanwadu ar eich gwaith?

Datblygwyd y Fframwaith Gweithredu wrth ymateb i farn plant a phobl ifanc, fel yr amlygwyd gan Estyn a Chomisiynydd Plant Cymru. Bydd cyflwyno'r Fframwaith Gweithredu yn cael ei lywio gan brosesau ac mae'n cynrychioli diwygiad systematig o'r ffordd y bydd awdurdodau lleol yn gweithredu wrth reoli EOTAS. Er bod y fframwaith yn ddogfen strategol, bydd ymgysylltu pellach â phlant a phobl ifanc yn cael ei ystyried yn ôl natur a chymhwysedd pob un o'r cynigion, wrth i  fanylion y cynigion hynny gael eu datblygu.
A oes gan y darn o waith unrhyw gysylltiadau â chyflawni amcanion allweddol Strategaeth Tlodi Plant Cymru?

Oes. Mae 33% o blant a phobl ifanc mewn EOTAS yn gymwys i gael prydau ysgol am ddim. Mae nifer ohonynt naill ai wedi'u gwahardd o'r ysgol brif ffrwd neu mewn perygl o gael eu gwahardd, sy'n eu gwneud yn fwy tebygol o fod yn agored i allgáu cymdeithasol pellach, gan gynnwys dod yn NEET (ddim mewn addysg, cyflogaeth na hyfforddiant).

Mae'r cynigion hyn yn ceisio mynd i'r afael â'r anghydraddoldebau sy'n bodoli rhwng profiadau dysgwyr mewn EOTAS a'u cyfoedion mewn lleoliadau prif ffrwd, a lleihau'r bwlch sylweddol mewn cyrhaeddiad rhwng y ddau, drwy gyflwyno gweithdrefnau atgyfeirio ac ail-integreiddio gwell, gwelliannau i ansawdd darparwyr EOTAS a rheolaeth ac atebolrwydd well o’r gwasanaeth. Drwy ddarparu’r cwricwlwm diwygiedig mewn ffordd greadigol a dulliau addysgu gwahanol ar draws amrywiaeth o ddarpariaethau, bydd dysgwyr yn parhau i gymryd rhan mewn addysg, ennill cymwysterau gwell a gwireddu eu potensial fel oedolion sy'n gweithio.
Mae cysylltiadau clir rhwng y cynigion hyn â thri prif amcan y strategaeth:

· Lleihau nifer y teuluoedd sy'n byw mewn cartrefi di-waith, gan fod plant sy'n byw mewn cartrefi di-waith mewn fwy o risg o fyw mewn tlodi.
· Cynyddu sgiliau rhieni a phobl ifanc sy'n byw mewn cartrefi incwm isel fel y gallan nhw gael swyddi â chyflogau da a dilyniant yn y gwaith, gan fod tlodi mewn gwaith yn broblem gynyddol.
· Lleihau'r anghydraddoldebau sy'n bodoli o ran canlyniadau iechyd, addysg ac economaidd plant a theuluoedd drwy wella deilliannau'r tlotaf.


	


	Cam 3.  Sut mae'ch darn o waith yn cefnogi ac yn hyrwyddo hawliau plant ?
Bwriad y cynigion o fewn y Fframwaith Gweithredu yw gwella canlyniadau i ddysgwyr mewn EOTAS a byddant yn cyfrannu tuag at erthyglau canlynol Confensiwn y Cenhedloedd Unedig ar Hawliau'r Plentyn:
Erthygl 28 – Hawl plentyn i gael addysg
Erthygl 29 – Dylai addysg plentyn ddatblygu personoliaeth, talent a gallu pob plentyn i’r eithaf.

Er bod rhai plant mewn EOTAS yn cael addysg ardderchog, nid yw'r darlun yr un peth ym mhob man. Mae'r cynigion hyn yn ceisio mynd i'r afael â'r anghysondeb yn ansawdd y ddarpariaeth ar draws y sector EOTAS a lleihau'r bwlch cyrhaeddiad rhwng y rheiny mewn EOTAS a'r rheiny mewn ysgolion prif ffrwd. Bwriad y rhaglen hon yw hyrwyddo, annog a chefnogi pobl ifanc mewn EOTAS yn bositif gyda'u datblygiad addysgol ac emosiynol i'w helpu i wireddu eu potensial a'u dyheadau dysgu yn llawn. Mae'r rhaglen hon hefyd yn cydnabod y bydd addysg alwedigaethol briodol ar gael i lawer o bobl ifanc mewn EOTAS, a fydd yn sicrhau eu bod yn parhau i fod yn rhan o addysg a hyfforddiant ac yn gwella eu rhagolygon cyflogaeth yn sylweddol fel oedolion.

	

	


	Cam 4. Cynghori’r Gweinidog a’r penderfyniad Gweinidogol

Mae'r cyngor i Ysgrifennydd y Cabinet dros Addysg hyd yma wedi amlinellu sut y bydd Fframwaith Gweithredu EOTAS yn ceisio cefnogi erthyglau perthnasol Confensiwn y Cenhedloedd Unedig ar Hawliau'r Plentyn. Gan fod y Fframwaith yn ddogfen strategol, caiff y CRIA ei fireinio ymhellach pan fydd polisïau unigol yn cael eu datblygu. Serch hynny, bydd angen cymeradwyaeth Ysgrifennydd y Cabinet i'r CRIA cyn cyhoeddi'r Fframwaith Gweithredu ym mis Rhagfyr 2017.
Rhoddwyd ystyriaeth hefyd i le EOTAS mewn diwygiadau/rhaglenni addysg ehangach fel Dyfodol Llwyddiannus, y Model Cenedlaethol ar gyfer Gweithio’n Rhanbarthol a sut mae'r gwaith hwn yn cefnogi’r broses o weithredu Addysg yng Nghymru: Cenhadaeth ein cenedl, Cynllun Gweithredu 2017-21.


	

	


	Cam 5. Cofnodi a chyfathrebu’r canlyniad  
Fersiwn derfynol i’w chadw ar i-share


	Cyhoeddir y CRIA hwn ar yr un pryd â’r Fframwaith Gweithredu EOTAS. Bydd y ddau ar gael ar wefan Llywodraeth Cymru.

	


	Cam 6. Ail-ymweld â’r darn o waith yn ôl yr angen

	
 Adolygir y CRIA hwn pan fydd polisïau’r Fframwaith Gweithredu wedi’u datblygu.


	


Cyllidebau
	A oes cyllideb yn gysylltiedig â’r darn o waith?
Allwch chi nodi faint o’r gyllideb hon fydd yn cael ei defnyddio ar gyfer plant a phobl ifanc?
Pan wneir unrhyw newidiadau i gynlluniau gwario, gan gynnwys ble mae dyraniadau neu arbedion ychwanegol wedi'u gwneud, mae’n bwysig bod hyn wedi'i asesu a bod tystiolaeth ar gael fel rhan o'r broses CRIA.
A oes unrhyw wariant ychwanegol wedi'i neilltuo i sicrhau bod plant a phobl ifanc wedi cael cyfle i gyfrannu at y darn o waith a bod eu safbwyntiau wedi’u clywed? Os felly, faint?

	Yn seiliedig ar ddrafft o’r rhaglen waith gychwynnol, mae amcangyfrif o’r costau i'w gweithredu yn ystod blynyddoedd ariannol 
2017/18 a 2018/19 yn  £58,000 a £108,000 yn eu tro.

Bydd ymgynghori â phlant a phobl ifanc ar y gwahanol bolisïau yn cael ei ystyried fesul achos.


	Rhowch unrhyw fanylion:




Monitro ac Adolygu
	Oes angen i ni fonitro / adolygu’r cynnig?


	Oes

	Os yn gymwys: nodwch y dyddiad adolygu

	Mis ?/ Blwyddyn ?


Anfonwch gopi o’r CRIA hwn at CRIA@wales.gsi.gov.uk at ddibenion monitro

Gweler y dudalen nesaf am Grynodeb o erthyglau Confensiwn y Cenhedloedd Unedig ar Hawliau’r Plentyn

